Cofnodion Pwyllgor Gweithgareddau - Rhif 4

Rhagfyr 2ail 2002.

Presennol:

Dafydd Idriswyn (Cadeirydd); Eirian Stephens Williams; Nia Wyn Efans; Eirian Isfryn; Meriel Parry; John Idris Jones; Sheelagh Edwards; Helen Evans; Delyth Rees; Siân Eirian; Bethan Jones; Gareth Jones; Ruth Davies; Derek Evans; Manon Morris Williams (Ysgrifennydd)

Ymddiheuriadau:

Siân Pritchard; Eirianwen Williams; Alwen Jones; Richard Williams.

1. Derbyniwyd y cofnodion diwethaf fel rhai cywir.

2. Nodwyd fod asiant Aled Jones wedi ateb yn ôl a’i fod yn fodlon gwneud unrhyw beth dros Eisteddfod yr Urdd ym Môn. Nid ydynt wedi trafod telerau eto. Ni chafwyd atebion pellach gan y BBC.

3. Adroddwyd yn ôl am y gerdd groeso. Cafwyd darlleniad o’r gerdd ar ei ffurf ddrafft. Ar hyn o bryd y mae iddi 4 pennill a chytgan. Nodwyd fod lluniau o greu y gerdd ar safle we yr Urdd ym Mon. Nododd Bethan Jones ei bod wedi tynnu lluniau a'i bod wedi anfon datganiadau i’r wasg am y digwyddiad ond ei bod yn hynod o siomedig nad oedd dim wedi ymddangos yn y wasg leol hyd yma. Roedd hefyd yn siomedig na ddaeth aelod o’r wasg yno ar y diwrnod. Gobeithiai y byddai cynnwys llun gyda’r stori yn ei gwerthu.  Bydd Bethan Jones yn anfon adroddiad i’r papurau bro.

4. Costau
       Nodwyd y bydd costau ynghlwm wrth weithgareddau’r cyhoeddi ond y nod gyda’r   

       gweithgareddau hyn yw fod y nosweithiau yn clirio’r costau. 

      Cynigwyd hefyd mai da o beth fyddai cael amcangyfrifon cost pob gweithgaredd a gynhelir.

5. Ymateb i’r cais a wnaethpwyd i Mr Dennis Williams, Gwasanaeth Cerdd Williams Mathias.                                                         
Nododd  John Idris ei fod wedi derbyn llythyr yn ôl gan Dennis Williams yn nodi ei fod yn gefnogol iawn i’r syniad ac yn barod iawn i grwpiau Rhanbarth Môn gynnal cyngerdd ar nos Lun yr Wyl Gyhoeddi. Y mae Dennis Williams eisoes wedi hysbysebu’r Tiwtoriaid Cerdd. 

Cytunodd Delyth Rees a John Idris Jones i gymryd yr awenau i drefnu’r noson ar y cyd â’r Ymddiriedolaeth Gerdd. 

6. Cyfarfod y greq \O(w,^)p paratoi cyflwyniad y Gwahoddiad
Nodwyd fod y criw wedi cyfarfod nos Sul Rhagfyr yr 2ail. Nid oedd Lowri Hughes yn bresennol a’i dymuniad yw i ddod i gynorthwyo yn ymarferol yn nes at yr amser. Roedd y tri (Gwyn Evans; Mari Pritchard a Nest Llewelyn) yn gefnogol iawn. Cyflwynwyd y gerdd ar ei ffurf drafft i’r tri. Bu trafodaeth fras ac roedd y syniadau yn llifo. Nid oedd yr un o’r tri yn teimlo fod ganddynt yr amser i’w roi i lunio cerddoriaeth gymwys i’r 10 munud a barn unfrydol y tri oedd y dylem ofyn i Gareth Glyn i gyfansoddi ar gyfer y 10 munud. Nodwyd y byddai’r tri yn dymuno cael y darn cyn diwedd Ionawr a’u bod yn awyddus i gyfarfod â Gareth Glyn mor fuan ag sydd modd.

Cysylltodd Mari Pritchard â Gareth Glyn. Roedd yn awyddus iawn ond roedd angen trafod telerau.

Trafodwyd hyn yn y pwyllgor Nodwyd ei bod hi yn hanfodol bwysig gosod amod wrth y gwaith sef fod hawlfraint y darn yn dod i’r Urdd. Byddai hyn yn ein caniatáu i ddefnyddio’r gerddoriaeth dro ar ôl tro heb orfod talu ychwaneg.

Nodwyd fod yr Ymddiriedolaeth Cerdd Ynys Môn  wedi cytuno i noddi hyn mewn egwyddor ond fod swm y nawdd i’w drafod.

Soniwyd hefyd  y gallem gael nawdd hefyd gan Fenter Môn.

Penderfynwyd gosod uchafswm o £500-£800 i’r gwaith. 

Bydd y Cadeirydd yn cysylltu â Gareth Glyn i drafod telerau.

Nodwyd fod gennym Blan B sef gofyn i ddau gerddor oedd Gwyn Evans yn eu hadnabod i ymgymryd â’r gwaith.

Gofynnodd Siân Eirian i ni roi gwybod i’r cynllunwyr mor fuan ag sydd modd am unrhyw effeithiadau yr hoffem ei gael yn y cyflwyniad.

Nododd hefyd fod yr adnoddau ar gael i greu fidio i’w arddangos ar sgrîn petaem yn dymuno hynny.

Nifer o Blant yn y cyflwyniad

Côr plant Môn
 - 58

TÎM
 
 - 40

Band 

 - 15

Tua llond dau fws.

Gofynnwyd a fyddent angen llety a chynigwyd y gallem drefnu iddynt aros yng Nghanolfan Ogwr (£10 y noson.)

Nodwyd hefyd ei bod hi’n hanfodol bwysig fod pob un sy’n cymryd rhan yn aelodau o’r Urdd  a'u bod yn byw yn Sir Fôn.

7. Adroddiad o’r gwaith yng Nghaergybi  gyda’r trefniadau ar gyfer Gorymdaith y Jambori
Dywedodd Gareth Jones fod criw ohonynt wedi cerdded ar hyd y stryd yng Nghaergybi ac wedi dod i benderfyniad mai dyma’r daith orau: (Cyflwynwyd mapiau o’r daith. )

· Cychwyn yn Ysgol Uwchradd Caergybi.

· Ffurfio gorymdaith.

· Cerdded i lawr Stryd Cambrian 

             Stryd Stanley        (prif Stryd sydd wedi ei phedestrianeiddio)

             Stryd y Farchnad (prif Stryd sydd wedi ei phedestrianeiddio)


                           At yr Angor

· Nôl i fyny Stryd Thomas 

· I’r ysgol uwchradd

· Bysiau yn mynd â hwy i’r Ganolfan Hamdden

Cerddwyd y daith gan y criw yn hamddenol mewn 20 –30 munud.

Nodwyd fod sawl lle ar hyd y daith i gynnal gweithgaredd ac mai gwastraff amser fyddai mynd â’r orymdaith drwy stadau o dai  gan na fyddai neb yno i’w gweld a hefyd gan fod y strydoedd wedi eu pedestrianeiddio roedd llai o broblemau diogelwch.

Roedd y Ganolfan Hamdden yn fodlon cau’r lle i’r cyhoedd.

Nodwyd fod Cyngor Tref Caergybi yn cyfarfod heno (nos Lun)  a fod Gareth Jones wedi anfon map o’r daith a llythyr. Cynigwyd mai dymunol fyddai gofyn i Faeres Tref Caergybi fod yn rhan o’r orymdaith.  

Diolchwyd i’r criw am eu gwaith. Derbyniwyd trefn y daith.

Trafodwyd a oeddem yn colli brwdfrydedd yr orymdaith wrth gludo’r plant mewn bysiau i’r Ganolfan Hamdden ar y diwedd? Nodwyd ei bod yn rhy bell i’r plant gerdded yno. Cynigwyd a allem gynnal y gweithgareddau yn yr ysgol? Byddai hyn yn golygu fod yn rhaid i’r bysiau fynd i draeth y Newry i barcio.

Nodwyd y gellir cynnal:

· Y jambori yn y neuadd

· Brwydr y bandiau yn y neuadd neu yn iard yr ysgol ar lwyfan y BBC.

· Stondinau y Pwyllgorau yn ystafelloedd dosbarth  yr ysgol

· Y gemau pêl droed yn y gampfa – neu gallai’r gemau hyn barhau yn y Ganolfan Hamdden. Nodwyd nad oedd rhaid i’r gemau ddigwydd yr un pryd a gallant ddigwydd yn y bore a fod y timau buddugol yn cael eu gwobrwyo yn y prynhawn.

Derbyniwyd ei fod yn gwneud synnwyr i gadw’r gweithgareddau yn ganolog.

Penderfynwyd cysylltu â Mrs Chantrell i ofyn am ei chefnogaeth i’r syniad.

8. Trefniadau ar gyfer y Jambori
a) Stondinau – Nodwyd fod llythyr wedi ei ddosbarthu i Gadeirydd/ Ysgrifennydd pob is-bwyllgor yn gofyn am syniadau am stondinau addas.

Pwyllgor Ieuenctid – Nododd y Pwyllgor eu bod eisoes wedi dewis eu stondin – castell bwnsio. Mae yswiriant yn dod hefo’r castell a gellir ei roi y tu mewn neu y tu allan.

Nododd y Cadeirydd ei fod wedi cysylltu â Syrcas Syrcas a’u bod yn fodlon cerdded ar flaen yr orymdaith a gwneud triciau i greu awyrgylch a hefyd i gynnal gweithgareddau yn y jambori.

Gofynnodd Siân Eirian i’r Cadeirydd ofyn iddynt beth fyddai eu telerau ar gyfer dod i Eisteddfod Nedd ac Afan.

b) Canwr – Nodwyd mai y syniad gwreiddiol oedd gofyn i Martin Geraint ond cynigwyd enw Dilwyn Price a chafwyd canmoliaeth uchel iddo gan aelodau’r pwyllgor. Nodwyd fod Sheelagh Edwards wedi gofyn iddo a’i fod yn cytuno i gynnal y jambori cyn belled â’i fod yn cael ei dim ei hun hefo fo.

Gofnwyd i Sheelagh ofyn i Dilwyn ymgymryd â’r gwaith a chadarnhau y trefniadau.


Gofynnwyd a fyddai modd i’r ysgolion dderbyn copi o’r geiriau + copi hen nodiant + casét     

        o’r caneuon y bwriedir eu canu yn y jambori. Penderfynwyd gofyn i Siân ac i Sheelagh  

        gydlynu hyn.

        Nodwyd fod angen rhoi gwybod i’r ysgolion yn fuan o’n bwriad er mwyn cael amcangyfrif     

        o’r nifer o blant a allai fod yno.

c) Nododd y Pwyllgor Ieuenctid eu bod wedi penderyfynu fod yr un set o ddrymiau yn aros ar y llwyfan ar gyfer pob band er mwyn osgoi oedi diangen. Nodwyd fod y gystadleuaeth i bara tua 2 awr a phe byddai yno sawl band yn rhoi eu henwau ymlaen yna byddant yn gofyn am dapiau demo i ddethol y bandiau.

9. Gweithgareddau’r Wyl Gyhoeddi
       Nos Fawrth – Nodwyd fod Bethan Thomas ar ran y Pwyllgor Llenyddiaeth - am gysylltu â  

       Geraint Lovgreen. Nodwyd y gellir cael nawdd at  gynnal noson o’r fath  gan yr Academi.


Nos Fercher – Twmpath

Gofynnwyd i’r ysgrifennydd gysylltu â Owain Huw Roberts (Cadeirydd dros dro y Pwyllgor Dawns) i drafod y twmpath a gofyn a fyddai ef yn fodlon cysylltu a Mrs M Chantrell a chyd-drefnu’n noson.


Nos Iau – TÎM

Cytunodd Derek Evans i gysylltu â’r Pwyllgor Drama er mwyn trafod y telerau yngleq \O(y,^)n â llwyfannu’r noson.

Cynigwyd efallai y byddai’r pwyllgorau apêl lleol yn hoffi’r cyfle o gynnal gweithgaredd e.e. raffl pan fydd gweithgaredd yn dod i’w hardal. Gofynnwyd i’r ysgrifennydd anfon llythyr at Gadeirydd pwyllgor apêl – Caergybi; Biwmares; Porthaethwy; Amlwch a Llangefni yn rhoi’r cynnig iddynt drefnu hyn.

10. Cyhoeddusrwydd yr Wyl  Gyhoeddi

Nododd Bethan Jones y syniadau isod fel dulliau o ennyn cyhoeddusrwydd i’r digwyddiadau:

· Taflen wybodaeth am bob gweithgaredd o nos Lun hyd nos Sadwrn yn nodi’r dyddiad amser a’r lleoliad. Bwriedir cynhyrchu swm sylweddol ohonynt a gofyn i’r cyngor Sir am gymorth i’w dosbarthu i bob teq \O(y,^) ar yr Ynys.

· Tudalen o hysbyseb yn y Mail, Herald a’r Chronicle (Bydd Gethin Jones yn gyfrifol am ysgrifennu’r erthygl)

· Yn rhifyn mis Mawrth o’r 4 Papurau Bro - cael cyfres o erthyglau am y gweithgareddau. Byddai angen trafod y telerau.

· Trefnu i gael balwn i bob un o’r plant a ddaw ar yr orymdaith i’w cario. Nodwyd pwysigrwydd rhoi rhywbeth i’r plant a hefyd i gofio mai geq \O(w,^)yl i’r ieuenctid yw’r Urdd. Nodwyd y gallai’r balwnau gael tocyn arnynt ac y gallem eu gollwng i’r awyr. Trafodwyd pwysigrwydd diogelwch ac y byddai’n rhaid i’r balwnau fod wedi eu chwythu eisoes. Cytunodd y pwyllgor i Bethan Jones wneud ymholiadau pellach yngleq \O(y,^)n â chost ac ati.

· Nododd Bethan Jones fod Menter Môn wedi cytuno i noddi rhan o gost argraffu y taflenni gwybodaeth ac y gallem hefyd gael nawdd gan y Menter Iaith efallai.

11. Ysgoloriaeth Bryn Terfel

Cynhelir ysgoloriaeth Bryn Terfel tua thair wythnos ar ôl yr eisteddfod. Yr oedd Siân Eirian yn awyddus i bennu canolfan addas i’r ysgoloriaeth yma gan ei fod yn rhoi cyhoeddusrwydd gwych. Penderfynwyd cynnal yr ysgoloriaeth yn Theatr Gwynedd gan fod yr adnoddau i gyd yno. Bwriedir cynnal yr ysgoloriaeth ar y 26/6/04.

12. Dawnsio Gwerin i Ysgolion yr Ynys

Gofynwyd a oedd modd i’r Urdd ddarparu pecynnau o ddawnsfeydd. Nodwyd fod pecynnau newydd gyrraedd yr ysgolion ac a fyddai modd defnyddio dawnsfeydd o’r pecynnau hyn?

Penderfynwyd gofyn i Siân Pritchard gynorthwyo gyda hyn.

13. Print Kyffin

Roedd y pwyllgor Celf yn awyddus i lansio print Kyffin yn ystod yr Wyl Gyhoeddi. Trafodwyd y gallent lansio’r Print ar y Nos Lun ac yna y gellir arddangos posteri ym mhob gweithgaredd arall ac yna fe ellid gwerthu printiau yn y cyngerdd ar y nos Wener efallai. Bydd y pwyllgor Celf yn trafod hyn ymhellach

14. Dyddiad y pwyllgor nesaf:

Dydd Llun Ionawr 13eg, 2003 yn Ysgol Llanfair Pwllgwyngyll.

	Enw
	Tasg

	1. John Idris Jones a Delyth Ress
	Cysytlltu â Dennis Williams – bwrw ymlaen hefo'r trefniadau ar gyfer y cyngerdd.



	2. Dafydd Idriswyn
	Cysylltu â Gareth Glyn – trafod telerau



	3. Dafydd Idriswyn
	Cysylltu â’r Ymddiriedolaeth Gerdd-  trafod nawdd ar gyfer y comisiwn.



	4. Manon Morris Williams
	Llythyr yn gofyn i faeres tref Caergybi fod yn rhan o’r orymdaith.



	5. Dafydd Idriswyn
	Cysylltu a Mrs Chantrell – holi ynglŷn â chynnal y jambori yn yr ysgol.



	6. Dafydd Idriswyn
	Cysylltu a Syrcas Syrcas holi cost eu cael yn Eisteddfod Nedd ac Afan.



	7. Sheelagh Edwards
	Cadarnhau trefniadau hefo Dilwyn Price



	8. Sheelagh + Sian Pritchard
	Trafnu fod yr ysgolion yn cael copiau o’r caneuon y bwriedir eu canu yn y jambori a holi ynghylch a’r nifer o blant sydd am ddod i’r jambori.



	9. Bethan Thomas
	Stomp



	10. Manon Morris Williams
	Cysylltu â Owain Huw Roberts  - symud ymlaen i drefnu’r twmpath.



	11. Derek Evans
	Cysylltu â’r pwyllgor drama i drafod telerau perfformio sioe TIM.



	12.Manon Morris Williams
	Llythyr i bwyllgorau apêl lleol – cynnig cyfle i werthu raffl ac ati yn y gweithgareddau.



	13. Bethan Jones
	Prisiau Balwns.

Bwrw rhagddi  hefo’r taflenni a’r erthyglau ar gyfer y papurau.

Holi ynghylch nawdd ar gyfer hyn.



	14. Sian Pritchard
	Dawnsfeydd Gwerin. Cydlynnu y dewis o ddawnsfeydd a rhoi gwybod i’r ysgolion. Ymchwilio i bosibliadau cael grantiau hyfforddi dawnsio gwerin.




